
3472/1                         MATEMATIK TAMBAHAN 1 
 
 
1.0 INSTRUMEN PENTAKSIRAN 

 
Kod Mata Pelajaran  :  3472/1 
Bentuk Ujian    :  Ujian Subjektif 
Markah Penuh   :  80 Markah 
Masa     :  2 Jam 

 
 

1.1 REKA BENTUK INSTRUMEN PENTAKSIRAN 
 
Kertas 1 mengandungi 2 bahagian, iaitu Bahagian A dan Bahagian B. 
 
Bahagian A     :  Mengandungi 12 soalan. Semua soalan wajib dijawab. 

Jumlah markah yang diperuntukkan ialah 64 markah. 
 

Bahagian B     :  Mengandungi 3 soalan. Calon perlu menjawab 2 soalan. 
Jumlah markah yang diperuntukkan ialah 16 markah. 

2.0  PRESTASI CALON BAHAGIAN A 
 

2.1  PRESTASI CALON  
 

2.1.1  Prestasi Keseluruhan 

Prestasi keseluruhan calon adalah sederhana. Calon menghadapi 
masalah untuk menjawab soalan yang terhad kepada suatu kaedah 
penyelesaian sahaja. Calon juga menghadapi kesulitan dalam 
menjawab soalan bukan rutin. 

 
2.1.2  PRESTASI MENGIKUT KUMPULAN CALON 
 

Kumpulan Prestasi Tinggi 

Secara keseluruhannya, calon mempunyai pemahaman yang baik 
terhadap konsep matematik yang diuji. Calon dapat menginterprestasi 
soalan berbentuk Kemahiran Berfikir Aras Tinggi (KBAT) dengan baik. 
Calon mampu mentafsir maklumat serta menggunakan data daripada 
jadual, graf dan rajah dengan betul. Di samping itu, mereka mampu 
mengenal pasti kaedah penyelesaian masalah dan menggunakan 
rumus yang betul untuk mendapatkan jawapan yang lengkap, tepat dan 
jitu. Penyampaian dan penyusunan langkah kerja calon adalah teratur 
dan sistematik. 
 
Kumpulan Prestasi Sederhana 

Calon menguasai konsep matematik dengan baik apabila menjawab 
soalan rutin. Walau bagaimanapun, majoriti calon menghadapi 
kesulitan dalam menjawab soalan bukan rutin, soalan yang terhad 
kepada suatu kaedah penyelesaian sahaja dan soalan KBAT. Mereka 
membuat kesilapan semasa melakukan operasi aritmetik atau 
penggantian. 

2.2  KUPASAN JAWAPAN BAHAGIAN A  
 

Soalan 1 (a)  
 

 

 
Calon dikehendaki menyatakan nilai y – x dengan menggunakan konsep beza sepunya 
daripada janjang aritmetik. 

 
 

Contoh Jawapan Kumpulan Berprestasi Tinggi 

 
Calon dapat mengenal pasti nilai y – x ialah beza sepunya iaitu 𝑑 = 𝑦 − 𝑥 = 𝑇2 − 𝑇1. 
 
 
Contoh Jawapan Kumpulan Berprestasi Sederhana 

 
 
Calon boleh menentukan nilai x dan y tetapi melakukan kecuaian semasa menentukan 
nilai beza sepunya, 𝑦 − 𝑥. 

Soalan 1 (b) 
 

 
 

Calon dikehendaki menyatakan nilai  
𝑦

𝑥
  dengan menggunakan konsep nisbah 

sepunya daripada janjang geometri. 
 
 
Contoh Jawapan Kumpulan Berprestasi Tinggi 
 

 
 

Calon dapat mengenal pasti nilai  
𝑦

𝑥
  ialah nisbah sepunya iaitu 𝑟 =

𝑦

𝑥
= 

𝑇2

𝑇1
 .  

 
 
Contoh Jawapan Kumpulan Berprestasi Sederhana 

 
Calon melakukan kesilapan iaitu menggunakan nilai x dan y di jawapan bahagian (a) 
untuk menjawab soalan di bahagian (b). 

Soalan 2 : 
 

 
 
Calon dikehendaki mencari kecerunan garis lurus yang berserenjang dengan garis 

lurus  
𝑥

6
+

𝑦

𝑝
= 1. 

 
 
Contoh Jawapan Kumpulan Berprestasi Tinggi 
 

 
 

 
Calon dapat mengenal pasti p ialah pintasan-y dan mencari kecerunan garis lurus 
𝑥

6
+

𝑦

𝑝
= 1. Seterusnya, calon menggunakan rumus 𝑚1𝑚2 = −1 untuk menentukan 

nilai q. 

Contoh Jawapan Kumpulan Berprestasi Sederhana 
 

 
 
Calon dapat menunjukkan langkah-langkah penyelesaian dengan betul. Namun, calon 
membuat kesilapan aritmetik semasa menukar persamaan garis lurus bentuk pintasan 
kepada bentuk kecerunan. 

Soalan 3 (a) 

 

 
Calon dikehendaki membanding dan memilih garis lurus penyuaian terbaik yang sesuai 
berdasarkan rajah. Seterusnya, calon perlu memberi sebab yang munasabah. 

 
 

Contoh Jawapan Kumpulan Berprestasi Tinggi 
 

 
 

Calon dapat membanding dan mengenal pasti garis lurus penyuaian terbaik yang lebih 
sesuai dan memberi sebab yang munasabah, iaitu membuat perkaitan di antara jarak 
titik-titik dengan garis. 
 
 
Contoh Jawapan Kumpulan Berprestasi Sederhana 
 

                 
 
Calon dapat mengenal pasti garis lurus penyuaian terbaik yang betul tetapi sebab yang 
diberikan kurang tepat.  
 



Matematik Tambahan 3472/1    8   Kupasan Mutu Jawapan SPM 2023
  

Soalan 3 (b) 
 

 
Calon dikehendaki menggunakan titik (6, 7) dan titik (10, 9) untuk mencari kecerunan. 
Kemudian, calon perlu membentuk persamaan linear. Seterusnya, calon perlu 
mengungkapkan y dalam sebutan x.  

 
 

Contoh Jawapan Kumpulan Berprestasi Tinggi 
 

 
 
Calon dapat mencari kecerunan dengan menggunakan titik-titik yang betul. Calon 

dapat mengkaitkan Y  dengan  
1

𝑦
  dan X  dengan 𝑥2. Calon dapat mencari  nilai c dari 

persamaan linear dan seterusnya mengungkapkan y dalam sebutan x. 
 
 
Contoh Jawapan Kumpulan Berprestasi Sederhana 
 

 
Calon menggunakan titik yang salah untuk mencari kecerunan. Calon faham 
penggunaan Y = mX + c untuk mencari persamaan linear. Calon juga tidak berjaya 
untuk mengungkapkan y dalam sebutan x. 

Soalan 4 (a) 

 
 

        
 
Calon dikehendaki mengungkapkan tan β dalam sebutan p dan / atau q. 
 
 
Contoh Jawapan Kumpulan Berprestasi Tinggi 
 

 
 

Calon dapat mengenalpasti  β  ialah sudut tirus dan seterusnya dapat mengungkapkan 
tan β dalam sebutan p dan q. 

Contoh Jawapan Kumpulan Berprestasi Sederhana 
 

 
Calon menganggap β berada pada sukuan kedua. Maka, calon membuat kesilapan 
dengan meletakkan tanda negatif. 

Soalan 4 (b) 
 

 
 

Calon dikehendaki mengungkapkan kot (180 + β) dalam sebutan p dan / atau q. 
 
 

Contoh Jawapan Kumpulan Berprestasi Tinggi 
 

 
 

Calon dapat menggunakan rumus sudut majmuk dan seterusnya menggantikan 
jawapan daripada bahagian (a) untuk mengungkapkan kot(180+β) dalam sebutan  
p dan q. 
 
 
Contoh Jawapan Kumpulan Berprestasi Sederhana 

 

 
 
Calon dapat menggunakan rumus sudut majmuk dengan baik. Calon menggantikan 
jawapan daripada bahagian (a) yang salah untuk mengungkapkan kot(180+β) dalam 
sebutan p dan q. 

Soalan 5 

 
 

 
Calon dikehendaki menyatakan vektor 𝑆𝑃⃗⃗ ⃗⃗  . 

 
 

Contoh Jawapan Kumpulan Berprestasi Tinggi 

 
 

Calon mewakilkan vektor kedudukan dan seterusnya dapat membuat penambahan 
vektor dengan menggunakan Hukum Segi Tiga untuk menghasilkan vektor paduan. 

 
 

Contoh Jawapan Kumpulan Berprestasi Sederhana 

 
 

Calon membuat kesilapan dalam mewakilkan vektor kedudukan dalam satah Cartes.  



Matematik Tambahan 3472/1    13   Kupasan Mutu Jawapan SPM 2023
  

Soalan 5 (b)(i) 
 

 
Calon perlu mencari nilai m dengan menggunakan operasi aritmetik vektor. 

 
 

Contoh Jawapan Kumpulan Berprestasi Tinggi 

 
 

Calon dapat melaksanakan operasi aritmetik vektor dan membuat perbandingan pekali 
untuk mendapatkan nilai m. 

 
 

Contoh Jawapan Kumpulan Berprestasi Sederhana

 
 

Calon dapat melaksanakan operasi aritmetik vektor dengan betul walaupun 
menggunakan jawapan dari bahagian (a) yang salah. 

Soalan 5 (b)(ii) 
 

 
Seterusnya, calon dikehendaki menentukan vektor unit dalam arah 𝑃𝑄⃗⃗⃗⃗  ⃗.  

 
 

Contoh Jawapan Kumpulan Berprestasi Tinggi 
 

 
Calon dapat menggunakan rumus vektor unit dalam arah  𝑃𝑄⃗⃗⃗⃗  ⃗ dan memberikan jawapan 
dalam sebutan x𝑖 dan yj. 

 

 
Contoh Jawapan Kumpulan Berprestasi Sederhana 

 
 

Calon dapat mencari vektor unit dalam arah  𝑃𝑄⃗⃗⃗⃗  ⃗ dengan menggunakan vektor  𝑃𝑄⃗⃗⃗⃗  ⃗ yang 
diperoleh daripada bahagian b (i). 

Soalan 6 (a)  
 

 
 

Calon dikehendaki menentukan nilai objek yang satu lagi bagi h dengan berdasarkan 
fungsi nilai mutlak dan rajah yang diberikan. 

 
 
Contoh Jawapan Kumpulan Berprestasi Tinggi 
 

 
 

Calon dapat mencari nilai h dengan menggantikan nilai 7 (iaitu salah satu objek bagi h 

yang diberi pada rajah). Seterusnya, calon menggunakan nilai h yang diperoleh dan 
selesaikan persamaan yang melibatkan nilai mutlak. Calon juga boleh membuat 
keputusan nilai objek yang sepatutnya dipilih. 

Contoh Jawapan Kumpulan Berprestasi Sederhana 

 
Contoh 1: 

 
Calon melakukan kesilapan menginterpretasi rajah dengan menganggap nilai objek 
ialah 0 pada titik h. 
 
 
Contoh 2: 
 

 
Calon hanya mencari nilai h kerana beranggapan nilai h ialah objek yang patut dicari.  

Soalan 6 (b) (i) 

 

 
  

Calon dikehendaki menyelesaikan persamaan berdasarkan fungsi-fungsi yang diberi. 
 
 
Contoh Jawapan Kumpulan Berprestasi Tinggi 
 

 
 
Calon dapat menggunakan konsep fungsi songsang dan menggantikan p sebagai 
objek, seterusnya selesaikan persamaan yang diberi. 

Contoh Jawapan Kumpulan Berprestasi Sederhana 
 

Contoh 1: 
 

 
Calon dapat menggunakan konsep fungsi songsang tetapi cuai dalam operasi aritmetik. 
 
 
Contoh 2: 
 

 
 
Calon boleh menggunakan konsep fungsi songsang tetapi melakukan kesilapan dalam 
menentukan objek dan imej bagi fungsi. 

Soalan 6 (b) (ii) 
 

 
Calon dikehendaki menyelesaikan persamaan berdasarkan fungsi-fungsi yang diberi. 

 
 

Contoh Jawapan Kumpulan Berprestasi Tinggi 
 

 
 

Calon dapat menggunakan konsep fungsi gubahan fg(x) dan selesaikan persamaan. 
 
 

Contoh Jawapan Kumpulan Berprestasi Sederhana 
 

            
 
Calon melakukan kesilapan ketika mencari fungsi gubahan fg(x). Sebaliknya, calon 
mencari gf(x).  

Soalan 7 (a) 
 

 
 

Calon dikehendaki mengungkapkan p dalam sebutan c dengan menggunakan rumus 
pembezalayan atau konsep kecerunan tangen dalam pembezaan. 

 
 

Contoh Jawapan Kumpulan Berprestasi Tinggi 
 
Contoh 1:  

 
 

Calon menyamakan persamaan garis lengkung dan garis lurus lalu permudahkan 

sehingga bentuk am persamaan kuadratik. Calon menggunakan rumus 𝑏2 − 4𝑎𝑐 = 0. 
Seterusnya, calon memberi jawapan dengan menjadikan p sebagai perkara rumus. 

Contoh 2:  
 

 
Calon mencari fungsi kecerunan lengkung dan menyamakan dengan kecerunan garis 
lurus untuk mencari nilai x. Calon menggantikan nilai x ke dalam kedua-dua persamaan 
dan seterusnya mengungkapkan p dalam sebutan c. 

 
 

 Contoh Jawapan Kumpulan Berprestasi Sederhana 
 

Contoh 1:  
 

 

Calon menyamakan kedua-dua persamaan garis lengkung dan garis lurus dengan 
betul. Namun, calon terus menjadikan p sebagai perkara rumus tanpa menggunakan 
rumus pembezalayan. 

Contoh 2:  

 

 

Calon membuat kesilapan dengan menyamakan fungsi kecerunan dengan nilai sifar. 

Soalan 7 (b) 

 

Calon dikehendaki menyelesaikan ketaksamaan kuadratik dengan menggunakan 
kaedah jadual. 

 
 

Contoh Jawapan Kumpulan Berprestasi Tinggi 

 

Calon membina jadual yang lengkap dengan julat, punca-punca dan tanda (positif atau 
negatif) yang betul. Seterusnya, calon memberikan jawapan yang tepat berdasarkan 
f(x) > 0. 

Contoh Jawapan Kumpulan Berprestasi Sederhana 

 

Calon memberikan jawapan yang betul tetapi tidak mematuhi syarat yang ditetapkan 
dalam soalan kerana menggunakan kaedah graf untuk menyelesaikan ketaksamaan 
kuadratik. 

Soalan 7 (c) 

 

Calon dikehendaki menggunakan rumus Hasil Tambah Punca (HTP) dan Hasil Darab 
Punca (HDP) untuk membentuk persamaan kuadaratik yang baharu. 

 
 

Contoh Jawapan Kumpulan Berprestasi Tinggi 

 

Calon menggunakan rumus HTP dan HDP untuk mencari nilai p. Seterusnya, calon 

menggantikan nilai p yang diperoleh ke dalam persamaan 
2  HTP HDP 0x x− + = . 

Contoh Jawapan Kumpulan Berprestasi Sederhana 

 

Calon mencari nilai p dengan membuat perbandingan persamaan kuadratik yang 
dibentuk. Calon dapat mencari nilai HTP dan HDP yang baharu dengan tepat.  
Namun, calon tidak menulis persamaan kuadratik yang baharu dengan betul. 

Soalan 8 (a) 

 

      

Calon perlu menggunakan rumus 𝑇𝑛 dan 𝑆𝑛 dan seterusnya menyelesaikan persamaan 
linear serentak untuk mencari sudut sektor, dalam darjah, bahagian terkecil. 

Contoh Jawapan Kumpulan Berprestasi Tinggi 

 

Calon dapat mentafsir maklumat soalan dan membentuk dua persamaan linear 
serentak dengan menggunakan rumus 𝑇𝑛 dan 𝑆𝑛 untuk janjang aritmetik. Seterusnya, 
calon mampu menyelesaikan persamaan linear serentak untuk mencari nilai d dan  
nilai a. 

Contoh Jawapan Kumpulan Berprestasi Sederhana 

 

Calon dapat mentafsir maklumat soalan dan  membentuk dua  persamaan linear 
serentak dengan menggunakan rumus 𝑇𝑛 dan 𝑆𝑛 untuk janjang aritmetik.  

Calon melakukan kesilapan operasi aritmetik dengan menyatakan  𝑎 =
2

3
𝑑, yang 

sepatutnya 𝑎 =
3

2
𝑑. 

Soalan 8 (b) 

 

Calon perlu menggunakan rumus 𝑆𝑛 = 360° dan seterusnya selesaikan persamaan 
kuadratik untuk mencari nilai 𝑛 . 

 
 

Contoh Jawapan Kumpulan Berprestasi Tinggi 

 

Calon dapat  menggunakan rumus 𝑆𝑛 = 360° dan menyelesaikan persamaan kuadratik 

untuk mendapat nilai 𝑛 . 
 
 

Contoh Jawapan Kumpulan Berprestasi Sederhana 

 

Calon dapat menggunakan rumus 𝑆𝑛 = 360° tetapi tidak menunjukkan langkah 
penyelesaian untuk mencari punca-punca persamaan kuadratik. 



Matematik Tambahan 3472/1    31   Kupasan Mutu Jawapan SPM 2023
  

Soalan 9 (a) 

 

Calon dikehendaki mencari nisbah x : y : z. 
 
 

Contoh Jawapan Kumpulan Berprestasi Tinggi 
 

 

Calon dapat menukar kepada asas yang sama dan membandingkan indeks. 
Seterusnya, calon dapat mencari nisbah x : y : z.  

 
 

Contoh Jawapan Kumpulan Berprestasi Sederhana 

 

Calon dapat menukar kepada asas yang sama tetapi calon membuat kesilapan dalam 
mencari nisbah x : y : z.  

Soalan 9 (b) 

 

Calon dikehendaki mengungkapkan p dalam sebutan q. 
 
 
Contoh Jawapan Kumpulan Berprestasi Tinggi 

 

Calon dapat menukar kepada asas yang sama. Kemudian, calon mempermudahkan 
ungkapan indeks dengan menggunakan hukum hasil darab dan hukum hasil bahagi. 
Seterusnya, calon mengungkapkan p dalam sebutan q. 

Contoh Jawapan Kumpulan Berprestasi Sederhana 

 

 

Calon tidak dapat menggunakan konsep logaritma untuk menyelesaikan 34𝑝𝑞+2 +
34𝑝𝑞−3 = 732. 

Soalan 9 (c) 

 

Calon dikehendaki mempermudahkan ungkapan algebra yang melibatkan logaritma. 
 
 
Contoh Jawapan Kumpulan Berprestasi Tinggi 

 
 

Calon dapat mencari nilai bagi ungkapan algebra yang melibatkan logaritma dengan 
penukaran asas yang sama.  

 
 

Contoh Jawapan Kumpulan Berprestasi Sederhana 

 

Calon berupaya menukar asas tetapi tidak berjaya untuk mencari nilai bagi ungkapan 
algebra yang melibatkan logaritma. 

Soalan 10 (a)(i) 

 

Calon dikehendaki untuk menyelesaikan masalah dengan kaedah pembezaan. 
 
 

Contoh Jawapan Kumpulan Berprestasi Tinggi 
 

 

Calon dapat menentukan pembezaan peringkat pertama bagi isi padu bola. 
Kemudian, calon menggunakan rumus perubahan kecil untuk mencari perubahan 
kecil bagi jejari sfera itu. Calon dapat menentukan diameter bulatan dan seterusnya 
menentukan bilangan maksimum bola yang boleh disusun di atas rak. 

Contoh Jawapan Kumpulan Berprestasi Sederhana 

 

Calon dapat mencari bilangan maksimum bola dengan betul. Namun, calon tidak peka 
dengan arahan soalan, iaitu penyelesaian dengan kaedah kalkulus sahaja diterima. 

Soalan 10 (b) 

 

Calon dikehendaki menentukan sifat titik pusingan dan memberi justifikasi. 
 
 
Contoh Jawapan Kumpulan Berprestasi Tinggi 
 

 

Calon menentukan terbitan pertama dan terbitan kedua bagi fungsi algebra dan 
seterusnya menghuraikan sifat titik pusingan. 
 
 

Contoh Jawapan Kumpulan Berprestasi Sederhana 

 

Calon memberi justifikasi berdasarkan fungsi kuadratik yang diberi. Namun, calon tidak 
peka dengan arahan soalan, iaitu penyelesaian dengan kaedah kalkulus sahaja 
diterima. 

Soalan 10 (c) 

 

Calon dikehendaki mencari persamaan lengkung daripada fungsi kecerunan yang 
diberi. 

 

Contoh Jawapan Kumpulan Berprestasi Tinggi 

 

Calon menentukan kamiran tak tentu. Kemudian, calon menyelesaikan nilai c 
berdasarkan koordinat yang diberi. Seterusnya, calon menyatakan jawapan dalam 
bentuk yang dikehendaki. 

Contoh Jawapan Kumpulan Berprestasi Sederhana 

 

Calon melakukan kesilapan dalam kamiran tak tentu. 

Soalan 11 

Soalan 11 (a) 

 

Calon dikehendaki mencari min dan sisihan piawai. 

 

Contoh Jawapan Kumpulan Berprestasi Tinggi 

 

Calon dapat mencari nilai min dan sisihan piawai dengan rumus yang betul.  

 

Contoh Jawapan Kumpulan Berprestasi Sederhana

 

Calon dapat mencari nilai min yang betul tetapi tidak memberi jawapan sisihan piawai. 

Soalan 11 (b)(i) 

 

Calon dikehendaki menggunakan konsep gabungan untuk mencari nilai r. 
 
 
Contoh Jawapan Kumpulan Berprestasi Tinggi 

 

Calon dapat menggunakan konsep gabungan,  nCr  dan jumlah yang dipilih sama  
dengan 25. Seterusnya, calon menyelesaikan persamaan untuk mendapat nilai r.  

 
 

Contoh Jawapan Kumpulan Berprestasi Sederhana 

 

Calon dapat menggunakan konsep gabungan tetapi tidak dapat meneruskan 
penyelesaian. 

Soalan 11 (b)(ii) 

 

Calon dikehendaki menggunakan konsep pilih atur untuk menentukan bilangan cara 
berbeza dengan syarat yang diberikan. 

 
 

Contoh Jawapan Kumpulan Berprestasi Tinggi 

 

Calon dapat menentukan bilangan cara berbeza dengan konsep pilih atur. 
 
 

Contoh Jawapan Kumpulan Berprestasi Sederhana 

 

Calon hanya mampu menentukan dua bentuk susunan lelaki tidak duduk bersebelahan. 

Soalan 12 (a) 

 

Calon dikehendaki untuk menyatakan min dan varians bagi taburan yang diberikan. 

 

Contoh Jawapan Kumpulan Berprestasi Tinggi 

 

Calon dapat menyatakan min dan varians dengan tepat.  

 

Contoh Jawapan Kumpulan Berprestasi Sederhana 

 

Calon dapat menyatakan min tetapi keliru antara varians dengan sisihan piawai.  

Soalan 12 (b)(i) 

 

 
Calon perlu mengungkapkan m dalam sebutan 𝛼 berdasarkan rantau berlorek dalam 
rajah yang diberikan. 

 
 

Contoh Jawapan Kumpulan Berprestasi Tinggi 

 

 

Calon dapat menggunakan (−α + 40) untuk menghubungkannya dengan m. 

Seterusnya, calon mengungkapkan m dalam sebutan 𝛼. 

Contoh Jawapan Kumpulan Berprestasi Sederhana  

 

 

Calon melakukan kesilapan kedudukan tanda negatif pada jawapan akhir calon.  

Soalan 12 (b)(ii) 

 

Calon dikehendaki mencari nilai 𝛼 apabila nilai kebarangkalian diberi. 
 
 
Contoh Jawapan Kumpulan Berprestasi Tinggi 

 

Calon dapat mencari nilai skor-z dari jadual. Seterusnya mencari nilai a. 
 
 

Contoh Jawapan Kumpulan Berprestasi Sederhana 

 

Calon cuai dalam penggiraan kebarangkalian dan seterusnya mencari nilai yang salah 
dari jadual. Calon menggunakan nilai kebarangkalian yang diberi untuk mencari nilai 
skor-z. 

2.3  CADANGAN/SYOR BAHAGIAN A 

2.3.1   Calon 

a) Membaca setiap soalan dengan teliti, terutamanya syarat atau 
kaedah yang ditetapkan. Contohnya, perkataan 'seterusnya' yang 
memerlukan mereka menggunakan jawapan penyelesaian di 
bahagian sebelumnya atau menggunakan kaedah tertentu. 

b) Menunjukkan langkah penyelesaian yang sistematik dan lengkap. 
c) Menunjukkan setiap penggantian nilai dalam rumus dengan jelas. 
d) Menunjukkan langkah kerja penggunaan hukum dengan lengkap. 
e) Menguasai kemahiran algebra dan konsep asas matematik.  
f) Menulis penyelesaian ceraian (a), (b) dan (c) dengan jelas bagi 

memastikan penyampaian jawapan teratur dan mudah difahami. 
g) Mengelakkan pemansuhan persamaan sebelah kiri dan sebelah 

kanan apabila membuat perbandingan. 

 
2.3.2  Guru 

a) Menitikberatkan pengenalan dan pengukuhan konsep asas 
semasa sesi pengajaran dan pembelajaran (PdP). Memastikan 
murid memahami konsep asas dengan baik sebelum meneruskan 
PdP konsep yang lebih kompleks. 

b) Membimbing murid menjawab soalan berbentuk bukan rutin dan 
soalan KBAT.  

c) Mengajar semua topik seperti yang terkandung dalam Dokumen 
Standard Kurikulum dan Pentaksiran (DSKP).  

d) Melatih dan menitikberatkan kepentingan untuk menunjukkan 
langkah kerja yang lengkap, teratur dan sistematik.  

e) Membimbing murid menunjukkan setiap penggantian nilai dalam 
rumus dengan jelas. 

f) Membimbing murid menunjukkan langkah penyelesaian dengan 
lengkap ketika menggunakan hukum yang berkaitan. 

g) Melatih murid membuat justifikasi yang relevan berdasarkan 
kehendak soalan.  

h) Merujuk kepada Kupasan Mutu Jawapan SPM untuk membimbing 
murid. 

2.4   PRESTASI CALON BAHAGIAN B 

2.4.1  Prestasi Keseluruhan 

Prestasi keseluruhan calon adalah sederhana. Kebanyakan calon 
berprestasi tinggi menjawab dua soalan sahaja. Majoriti calon 
berprestasi sederhana juga menjawab dua soalan mengikut arahan 
soalan, tetapi memberikan respons yang kurang tepat untuk soalan 
bukan rutin. Calon berprestasi rendah hanya mampu menjawab soalan 
rutin dan majoriti tidak berupaya untuk menjawab soalan bukan rutin.  

 

2.4.2 PRESTASI MENGIKUT KUMPULAN CALON 

Kumpulan Prestasi Tinggi 

Keseluruhannya, calon mempunyai pemahaman yang kukuh terhadap 
konsep matematik yang diuji. Mereka boleh mengenal pasti kaedah 
penyelesaian masalah untuk mendapatkan jawapan yang tepat dan 
lengkap. Calon juga memiliki keupayaan untuk mentafsir maklumat 
daripada rajah dengan tepat dan langkah penyelesaian mereka teratur 
dan sistematik serta menggunakan hukum dan rumus yang betul. 

 

Kumpulan Prestasi Sederhana 

Secara keseluruhannya, calon mempunyai pemahaman yang baik 
terhadap konsep matematik yang diuji. Mereka mampu mengenal pasti 
hukum atau rumus yang diperlukan tetapi kurang mahir 
menggunakannya dengan baik untuk menyelesaikan masalah.  
Calon juga menjawab sebahagian daripada ceraian soalan. 

2.5    KUPASAN JAWAPAN BAHAGIAN B 
 

Soalan 13 (a)(i) 

 

Calon dikehendaki mengungkapkan y dalam sebutan x dan / atau e bagi persamaan 
yang diberi. 
 
 
Contoh Jawapan Kumpulan Berprestasi Tinggi 

 

Calon dapat menggunakan hukum kuasa logaritma dengan tepat dan mengungkapkan 
y dalam sebutan x. 
 
 
Contoh Jawapan Kumpulan Sederhana 

 
Calon dapat menggunakan hukum kuasa logaritma tetapi melakukan kecuaian semasa 

menulis nilai √5 sebagai 
1

5
 . 

Soalan 13 (a)(ii) 

 

Calon dikehendaki mengungkapkan y dalam sebutan x dan / atau e bagi persamaan 
yang diberi. 
 
 
Contoh Jawapan Kumpulan Berprestasi Tinggi 

 
 
Calon dapat menunjukkan penukaran persamaan dalam bentuk logaritma kepada 
bentuk indeks. Kemudian, calon boleh mengungkapkan y dalam sebutan x dan / atau e. 

 
 

Contoh Jawapan Kumpulan Sederhana 

 
Calon dapat menunjukkan penukaran persamaan dalam bentuk logaritma kepada 
bentuk indeks. Tetapi, calon tidak peka dengan arahan untuk mengungkapkan y dalam 
sebutan x dan / atau e. 

Soalan 13 (b) 
 

 
 

Calon dikehendaki membentuk satu persamaan berdasarkan situasi yang diberi, iaitu 
nisbah jejari semi bulatan kepada panjang perentas ialah 6 : 1. Kemudian, calon perlu 

menyelesaikan persamaan tersebut dalam bentuk 𝑎 + 𝑏√2. 
 
 

Contoh Jawapan Kumpulan Berprestasi Tinggi 

 
 

Calon dapat membentuk satu persamaan. Kemudian, calon memfaktorkan x dan 

menyelesaikan persamaan tersebut dalam bentuk 𝑎 + 𝑏√2 dengan menisbahkan 
penyebut bagi ungkapan yang melibatkan surd. 

Contoh Jawapan Kumpulan Sederhana 

 
 

Calon tidak menunjukkan jalan penyelesaian dengan jelas semasa pendaraban 

pengangka dan penyebut bagi 
1

𝑚√𝑎−𝑛√𝑏
  dengan surd konjugat m√𝑎 + 𝑛√𝑏. 

Soalan 14 (a) 

 

Calon dikehendaki menyatakan nilai h.  
 
 

Contoh Jawapan Kumpulan Berprestasi Tinggi 

 

Calon dapat menentukan nilai h. 
 
 

Contoh Jawapan Kumpulan Sederhana 
 

 
 
 
Calon melakukan kesilapan dalam memberi jawapan akhir.  

Soalan 14 (b) 

 

Calon dikehendaki mencari nilai x apabila 𝑓(𝑥) memeta kepada diri sendiri. 
 
 

Contoh Jawapan Kumpulan Berprestasi Tinggi 

 
Calon dapat menentukan jawapan dengan tepat menggunakan konsep objek dan imej 
adalah sama. 

 
 

Contoh Jawapan Kumpulan Sederhana 

 
Calon tidak dapat menggunakan konsep objek dan imej adalah sama apabila fungsi 
memetakan kepada diri sendiri. 

Soalan 14 (c)(i) 
 

 

Calon dikehendaki mencari g(x). 
 
 
Contoh Jawapan Kumpulan Berprestasi Tinggi 
 

 
 

Calon dapat menentukan fungsi g(x) apabila diberi fungsi gubahan gf(x). 
 

Contoh Jawapan Kumpulan Sederhana 

 
Calon dapat menentukan fungsi g(x) apabila diberi fungsi gubahan gf(x) tetapi tidak 
menyatakan syarat fungsi tak tertakrif. 

Soalan 14 (c)(ii) 
 

 
 

Calon dikehendaki menentukan fungsi 𝑔4𝑛−3(𝑥). 
 

 
Contoh Jawapan Kumpulan Berprestasi Tinggi 

 
Calon dapat menentukan fungsi 𝑔4𝑛−3(𝑥) hujah induktif.  

Contoh Jawapan Kumpulan Sederhana 

 
Calon tidak dapat menentukan fungsi 𝑔4𝑛−3(𝑥) dengan hujah induktif.  

Soalan 15 (a) 

 

 

Calon dikehendaki melengkapkan jadual dengan menggunakan nilai x yang diberi 
dalam unit radian. 

 
 

Contoh Jawapan Kumpulan Berprestasi Tinggi 

 

Calon dapat mencari semua nilai y. 
 
 

Contoh Jawapan Kumpulan Sederhana 

 

Calon melakukan kesilapan kerana menganggap nilai x yang diberi dalam unit darjah. 

Soalan 15 (b) 

 
 

Calon dikehendaki melukis graf fungsi trigonometri  𝑦 + 3 sin
3

2
𝑥 = 1  untuk 0 ≤ 𝑥 ≤ 2𝜋 

berdasarkan jadual pada bahagian (a). 
 
 

Contoh Jawapan Kumpulan Berprestasi Tinggi 
 

 
Calon dapat melukis graf fungsi trigonometri dengan menggunakan skala yang diberi, 
memplotkan semua titik dan melukis graf yang licin. 

Contoh Jawapan Kumpulan Sederhana 
 

Contoh 1: 

 
 
Calon dapat melukis graf fungsi trigonometri tetapi tidak memplotkan semua titik 
berdasarkan jadual. 

 
 

 
 
 
 
 
 
 
 
 
 
 
 
 
 
 
 
 
 
 



Matematik Tambahan 3472/1    61   Kupasan Mutu Jawapan SPM 2023
  

Contoh 2: 
 

 
 
Calon tidak menggunakan skala yang diberi. 

Soalan 15 (c)(i) 
 

 
 
Calon dikehendaki menulis satu persamaan baharu berdasarkan fungsi trigonometri 
yang telah diberi pada bahagian (a). 
 
 
Contoh Jawapan Kumpulan Berprestasi Tinggi 
 

 
Calon dapat menulis persamaan baharu. 

 
 

Contoh Jawapan Kumpulan Sederhana 
 

 
Calon melakukan kesilapan dalam menentukan persamaan yang baharu. 

Soalan 15 (c)(ii) 

 
 

Calon dikehendaki melukis garis lurus yang dicari daripada bahagian c(i) pada graf 
yang sama dan seterusnya menentukan nilai x. 

 
 

Contoh Jawapan Kumpulan Berprestasi Tinggi 

 
 

 
Calon dapat melukis garis lurus pada graf yang sama dengan betul dan menentukan 
titik persilangan pada graf seterusnya menyatakan nilai x. 

Contoh Jawapan Kumpulan Sederhana 

 

 
 

Calon melakukan kesilapan dalam menentukan persamaan yang baharu di  
bahagian c (i) tetapi masih cuba melukis garis lurus pada graf dan seterusnya 
menentukan nilai x. 

3.3 CADANGAN/SYOR BAHAGIAN B 
 

3.3.1   Calon 
 

a) Menunjukkan jalan penyelesaian yang sistematik dan lengkap.  
b) Menunjukkan setiap penggantian nilai dalam rumus dengan jelas. 
c) Menunjukkan langkah kerja penggunaan hukum dengan lengkap. 
d) Membuat banyak latihan bagi menguasai kemahiran algebra dan 

konsep matematik.  
e) Menulis penyelesaian ceraian (a), (b) dan (c) dengan jelas bagi 

memastikan penyampaian jawapan teratur dan mudah difahami. 
f) Menggunakan alat tepi lurus untuk melukis garis lurus.  
g) Memplot semua titik berdasarkan jadual untuk soalan melukis graf. 

 
3.3.2   Guru 
 

a) Menitikberatkan pengenalan dan pengukuhan konsep asas 
semasa sesi PdP serta memastikan murid memahami konsep asas 
dengan baik sebelum meneruskan kepada konsep yang lebih 
kompleks. 

b) Membimbing murid menjawab soalan berbentuk bukan rutin dan 
soalan KBAT.  

c) Mengajar semua topik seperti yang terkandung dalam DSKP.  
d) Melatih dan menitikberatkan kepentingan untuk menunjukkan 

langkah kerja yang lengkap, teratur dan sistematik.  
e) Membimbing murid menunjukkan setiap penggantian nilai dalam 

rumus dengan jelas. 
f) Membimbing murid menunjukkan langkah penyelesaian 

penggunaan hukum dengan lengkap. 
g) Memastikan murid menggunakan alat tepi lurus untuk melukis garis 

lurus. 
h) Memastikan murid memplot semua titik berdasarkan jadual untuk 

soalan melukis graf.  
i) Merujuk kepada Kupasan Mutu Jawapan SPM untuk membimbing 

murid. 

